
દેવા ઊચુઃ ।
જગદ્યોનિરયોનિસ્ત્વમનન્તોઽવ્યય એવ ચ ।
જ્યોતિઃસ્વરૂપો હ્યનઘઃ સગુણો નિર્ગુણો મહાન્॥ ૫૪॥
ભક્તાનુરોધાત્સાકારો નિરાકારો નિરઙ્કુશઃ ।
નિર્વ્યૂહો નિખિલાધારો નિઃશઙ્કો નિરુપદ્રવઃ॥ ૫૫॥
નિરુપાધિશ્ચ નિર્લિપ્તો   નિરીહો નિધનાન્તકઃ ।
સ્વાત્મારામઃ પૂર્ણકામોઽનિમિષો નિત્ય એવ ચ॥ ૫૬॥
સ્વેચ્છામયઃ સર્વહેતુઃ સર્વઃ સર્વગુણાશ્રયઃ ।
સુખદો દુઃખદો દુર્ગો દુર્જનાન્તક એવ ચ॥ ૫૭॥
સુભગો દુર્ભગો વાગ્મી દુરારાધ્યો દુરત્યયઃ ।
વેદહેતુશ્ચ વેદાશ્ચ વેદાઙ્ગો  વેદવિદ્વિભુઃ॥ ૫૮॥
ઇત્યેવમુક્ત્વા દેવાશ્ચ પ્રણેમુશ્ચ મુહુર્મુહુઃ  ।
હર્ષાશ્રુલોચનાઃ સર્વે વવૃષુઃ કુસુમાનિ ચ॥ ૫૯॥
દ્વિચત્વારિંશન્નામાનિ   પ્રાતરુત્થાય યઃ પઠેત્ ।
દૃઢાં ભક્તિં  હરેર્દાસ્યં લભતે વાઞ્છિતં ફલમ્॥ ૭.૬૦॥
ઇતિ શ્રીબ્રહ્મવૈવર્તપુરાણે શ્રીકૃષ્ણજન્મખણ્ડે પૂર્વે
સપ્તમાધ્યાયાન્તર્ગતં દેવૈઃ કૃતં શ્રીકૃષ્ણસ્ય
દવિચત્વારિંશન્નામસ્તોત્રં   સમાપ્તમ્ ।
બ્રહ્મવૈવર્તપુરાણ । શ્રીકૃષ્ણજન્મ, પૂર્વભાગ । અધ્યાય ૭/૫૫-૫૯॥

brahmavaivartapurANa . shrIkRRiShNajanma, pUrvabhAga . adhyAya 7/55-59..

Proofread by PSA Easwaran

1



દેવૈઃ કૃતં શ્રીકૃષ્ણસ્ય દ્વિચત્વારિંશન્નામસ્તોત્રમ્ 

Devaih Kritam Shri Krishnasya Dvichatvarimshannama Stotram

pdf was typeset on March 22, 2025

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

